
Adelasia de Torres

Su granitu a subra de sa roca a is peis de su monte Rasu innui murus antigus arregondant s’antigoriu, candu
sa Sardigna fiat dividia in cuatru partis e is i reisi, is giudicis fiant signoris de is regnus de Casteddu, Arbare,
Gaddura e Torres.

Is féminas, pro una lei antiga, eredaiant su poderi candu trebeddus e batallas bociant is dminis. Pro issas
s'istoria s'aberiat cun chertus, treguas, alleantzias. Fiant giudicessas, soberanas pro resonis dinasticas chi
reiant is regnos. Lionora, sa prus nodida, sa printzipessa gherriadora era sa signora de su giudicadu de
Arbare, autoritaria istratega promotora de sa Carta De Logu, codighe de leis sumidu de moderni dadi e
sabiduria. Ma in antis de issa una atera fémina aiat tentu custu poderiu. Adelasia, s'urtima giudighessa de
su regnu de Torres chi a sa morte de issa si isperdiu.

Sa turre de su casteddu de Aldara fiat picada in su marmaru, si pesaiat arta in su celu a manera de non dda
podit binci in nisciunu modu, fortilesa amiga pro una pitzinna chi non fiat libera, ma presonera de obrigus
e cunventzionis.

Adelasia fiat sa filla de su Giudici de Torres e Logudoro, Mariano I, e de sa Agnese de Massa femina
nobili, una coja, chi aiat bitiu sa paxi a pustis de sa gherra longa meda tra Casteddu e Torres incumentzada
insu1194.

Adelasia at biviu in un' epoca baddinosa, de mal’assentu sempiri in gherra pro su sidiu tirriosu de su dominiu
chi rugrat su mare e posca torrat. Pisa e Génova, republicas marinaras, sustentant is ereos in chertu(guerra-
certamen), mentras su Paba chircat de s'oponnere e intentat de faghere sa parte sua in is giogus de ispada.
S'acua sa flota de Lamberto Visconti, console de Pisa, chi isbarcat a Casteddu in su 1215 cun s'armada sua
in chirca de conchistas. Ocupat sa citadi e sighit sa martza sua. Atacat su giudicadu de Gallura e movit
gherra a Mariano Il (sgundu), babbu de Adelasia, chi est invecias susténnidu de su Paba Gregoriu 1X(su de
noi). Sunt disi e mesis difitzilis, nisciunus podit bessi de su casteddu, mentras in foras sa ferocidadi de is
atacus est manna e gravi meda. A sa fini de s'atongiu de su 1218 is pisanus e is turritanus firmant a
Nuracalbo un'acordiu de paxi e detzidint de s'alleai aparentendisi.

Adelasia tenet 12 annus, pagu prus de una piciochedda, una piciochedda bella diaveras: pilus longus
nieddus, ogus asulus, sa sienda, su scosorju prus de importu de Ardara. Unu donu pretziosu e che prétziu
chi pro un’alleantzia forti. Su babbu decidit pro issa e dda fait cojai cun Ubaldo Viscontes, fillu de

Lamberto Visconti divénniu giudici de Gaddura e Casteddu, e de Elena de Gaddura.



Adelasia est obrigada, no est meri de su destinu suu, non tenit diritu de decidi. Est sa sposa pru pitica chi
atraessat intro de sa Basilica de sa Santissima Trinidade de Saccargia, sa crésia mamma e spantose de
Torres. Est istada educada pro su destinu de essi una regina, aterus scioberus non ndi podit fai. Est una una
femina sarda orgogliosa cun unu spiritu forti. No est amorada de Ubaldo, ma iscidi ca ddu at a depiri
sustenni pro non divetai iscraa, schiava o preda.

Su Paba, cipia sa noba, mandat in Sardigna su ciambellanu suo pro impedire sa coja, ca non fiant in acorsu
cun su dominiu pisanu, ma arribat chi sa coja fiat giai fata. In tantu ogni die est una conchista, sa Sardigna

est una terra ue totus si movint, fadendi ognunu sa parti chi ddi tocat

In su 1236 su fradi de Adelasia, Barisone Ill, su giudici pipiu, chi aiat eredadu su poderi a sa morti de su
babbu, benit bociu a intru de una rebellia pobulari; su corpus suo benit fatu a cantus e ghetau a is canis.
Unus cantus narant chi a ddu fai boci essi istadu su pobiddu de Adelasia, Ubaldo, chi non bi s'ora de essi

meri de is territorius subra is calis su giudicadu de Torres allongaiat s'influéntzia sua.

Pro Adelasia est un’acunortu mannu. S'inserrat in sa capella de sa régia de Ardara e s'ingenugat e pragat
nisciunus nci dda fait a dda fairi bessi de inni. Su Paba, chi non si fiat rassignadu e pigat s’ocasioni pro
promit a Adelasia sa protetzioni sua, issa disisperada dd’atzeta, si puru sa morti de su fradi non benit
vindicada. Is nobiles, riunidus in sa corona de Logu, detzidint a s'unanimidadi de ddi cunsignare su poderi.
Adelasia est aici reina de metade Sardigna, ma depit fintzas respetai su giuramentu fatu a su Paba divenendi
vassalla sua.

In su 1238 Ubaldo morti avellenau a 31 annus isceti, Adelasia s'agatat sola. Perdet su giudicadu de Gaddura
chi su maridu, iat lassau a su nebodi Giuanni, ma est ancora sa regina de Torres, meri de unu de is
giudicadus, su prus importanti pro sa positzioni ma pro custu eta fintzas minetada de s’apretu de is aterus
ca dda binti fémina sola.

Sa gherra tra guelfus e ghibellinus est feorci meda,su Paba e’ Imperadori imbiant in Sardigna pro mediu de
is ambasciadoris issoro, dus propostas de matrimoniu: Guelfo de’ Porcari, mannu meda, fideli a su paba
Gregoriu IX(su de noi) e su giovanu printzipe Enzio de Hohenstaufen, fillu budru de s'imperadori Federicu
Il (segundu)de Svevia.

Adelasia tenet belle cuarant’annos, ma est belle amajosa. Jacopo de Lentini, s'inventore de su sonetu, ddi
dédicat is rimas : “angelica figura non mi parete femina, ma fatta — per gli frori di belezze in cui tutta
vertudie ¢ divisata”.

Est consapevole chi su regnu suo est minetzadu de is Visconti chi premint a is lacanas e de Tatari chi bolit
diventare Comuna. Abarrat amjada de s'istrangiu. In cussu pitzocu brundu bidi una possibilidadi e ddu
scioberat contra a su didigiu a su parri de su Paba chi aiat minetzadu sa scomunica, decidit de ddu cojau in
sa crésia de Santa Maria de Ardara in su 1238. divenit, pro bolere de su babbu, re de Sardigna, titulu sena

balore, ma est unu giovanu vitziau e barrosu chi non ddi praxiat sa Sardigna terra istrana. Cun Adelasia,



de binti annos prus mannu, s'infadat. Custa mal’assentu ddu ghettat a subra de Adelasia dda trata mali, ddaa
e traighit de sighidu fintzas a dda lassai. Abbandonat sa reggia e andat a Tatari ue s'inserrat in unu palatzu.
Su babbu, coonscendiddi is trassas, decidit de ddu mandai in gherra. No at a torrai prus in Sardigna, caturau

batalla de Fossalta, at a morri a pustis de 20 annus de presonia in Bologna.

Adelasia si sentit torra abbandonada, ferta, deludida. Si amparat in su casteddu de Su Burgu in isulamentu,

circhendi de s'agatai cunfortu. De sa bentana de sa turre fissat su caminu Isperende chi Enzo eesi toorendi
a su coru suu,

S'Imperadori, in s’interi, dat sa regentza de su giudicadu a un'omine su de fidicia, Michele Zanche,
Frecuentat s'ispissu Su Burgu circhendi de amajai a Adelasia.

S'ischit chi in su 1236 su Paba at perdonadu sa regina turritana e dd’at cuntzédidu su divortziu, ma oramai
Adelasia aiat acabadu de lutare, s'era arrendia e si fiat ritirada de cussu mundu a su cali iat chircau de
s'adatai gherrende de badas. Fiat forti e balentiosa, ma custrinta aintru de is mala fainas e trobeddus tropu
mannus pro is feminas. Aiat proadu a regnare in sa vida sua, ma ddi fiat costadu meda su disigiu de éssere
mere de su destinu suo. Non ndi teniat su deretu, non podiat. De issa no abarrat chi unu numene iscritu de
is Omines e nudda si non sa fantasia in sa vida sua.



